
					此页尚未校对




　吕黄鍾〈山西澤州人天啓初自魚臺來任淸慎寛勤持躬以禮遇物以和簡詞訟隨處折以〉

　　〈片言察保甲委巷亦必親歷且過目能察正邪任眞不干聲譽衙胥歛手士庻歸心行取户科〉

　　〈給事中屢上時務不留諌草忤當事意出爲登州副使以病歸庚辰起布政司右叅政曹州兵〉

　　〈備歷民聞公來連袂相迎踵接於道蓋去數年如一口焉〉

　韓承宣〈山西蒲州人初任淄川以建石城功調歷城庻政肅　　奸胥屏息簿書之暇猶臨書〉

　　〈院課士戊寅　　公調度有方奈羣指亂視朝令夕更甲可乙否未知適從然猶修濬城池剏〉

　　〈建望臺招𢯦鄉民奬勸輸助徒勞罔功遇難身殞公早已知之矣事聞候恤〉

　宋祖法〈字𠃔繩河南薪蔡人甲戌進士初授齊河戊寅補祁門及己卯　　後濟後底定難得〉

　　〈其人遂自祁調歷甫下車賑貧招移綏良翦逆築城濬隍捕蝗禱雨修邑乘汰冗胥剏建衙宇〉

　　〈興復季考設鑼于𤡈以察寃囚請免支銷以蘇積困勦撫叛宼頗費拮据辛巳六月陞　北京〉

　　〈刑部主事〉

　以余志縣令于漢得一人焉曰平陵令劉寵于宋

　得一人焉曰歷城令歐陽大春于元得一人焉曰

　歷城令李珪然大春與珪其行事不少槩見故闕

　焉不書書自正統何公瑾始其功烈表表著於當

　世者僅得十人于時作而歎曰今之爲令厥惟艱

　哉然救時之法大要有三因功令之嚴而濟以寬

　杜傍門之虐而攬其權防叢借之端而肅以威昔

